
ISKANDAR PUTERI | 19 JULAI | Atlet Berbasikal UTHM (Staf) telah
menyertai Pertandingan Berbasikal MAKSAK Johor Games 2025
yang berlangsung pada 19 Julai 2025 bertempat di Sekitar
Lebuhraya Majlis Bandaraya Iskandar Puteri, Kota Iskandar
Johor.

Tahniah diucapkan kepada En Mohd Bahtiar bin Mohd Basri
(FKAAB) telah mendapat Naib Johan bagi Kategori Lelaki
Veteran.

Manakala Puan Nor Hairani bt Mukhtar (Pusat Kepimpinan dan
Kompetensi) juga telah mendapat Naib Johan bagi Kategori
Wanita Terbuka.

Pertandingan ini diadakan bertujuan menjadikan salah satu
platform bagi memilih atlet serta mewujudkan pasukan yang
mantap yang akan mewakili MAKSAK Johor ke MAKSAK GAMES
MALAYSIA 2025 (BERBASIKAL) yang dijadualkan pada November
ini.

ATLET BERBASIKAL STAF UTHM CEMERLANG DI PERTANDINGAN MAKSAK
JOHOR GAMES 2025

KULAI | 21-29 JUN 2025 | Kejohanan Bola Keranjang Piala Bangsa Johor 2025 telah berlangsung dari 21
hingga 29 Jun 2025 bertempat di Gelanggang Bola Keranjang Daerah Kulai. Kejohanan anjuran
Persatuan Bola Keranjang Daerah Kulai ini telah menghimpunkan pasukan-pasukan terbaik dari
seluruh Johor. UTHM turut berbangga apabila tiga orang pemain pelajar telah terpilih mewakili
pasukan Kluang BA, iaitu:

1. Steve Siaw Kwok Cheng - FKMP
2. Muhammad Afif Hilal bin Mohd Jafni - PPD
3. Hiu Jiun Wei - FAST

Pasukan Kluang BA berjaya melakar pencapaian membanggakan apabila menamatkan kejohanan
di tempat ke-4. Syabas diucapkan kepada ketiga-tiga pemain atas semangat kesukanan dan usaha
cemerlang yang ditunjukkan. Semoga terus maju dan mengharumkan nama UTHM.

KEJOHANAN BOLA KERANJANG PIALA BANGSA JOHOR 2025 

BATU PAHAT | 7 MEI 2025 | Gabungan pemain sepak takraw pelajar dan staf UTHM telah
menunjukkan prestasi yang cemerlang di dalam Kejohanan Sepak Takraw KKTM Sri Gading 2025
bertempat di Dewan Darul Takzim, KKTM Sri Gading, Batu Pahat dengan pencapaian
membanggakan sebagai Johan dan Naib Johan.

Tahniah dan syabas diucapkan kepada seluruh pasukan atas semangat juang, komitmen tinggi
dan pencapaian membanggakan ini. Teruskan kecemerlangan dan semangat kesukanan!

Axiata Arena, Bukit Jalil | 24 – 27 Julai 2025 | Pasukan Silat Malaysian University yang dikelolakan oleh
Pusat Sukan Tumpuan (PST) Silat KPT-UTHM telah menyertai Kejohanan Sukan Tempur Kebangsaan 2025 :
Axiata Arena Bukit Jalil, Kuala Lumpur.

Pasukan menunjukkan prestasi membanggakan dengan membawa pulang 8 pingat daripada 10 acara
yang dipertandingkan (6 Emas & 2 Perak) dan menjadi Juara Keseluruhan Kategori Terbuka walaupun
pasukan baru sahaja dibentuk dan atlet baru selesai peperiksaan akhir.

Tahniah dan syabas diucapkan kepada pengurus, jurulatih dan atlet atas pencapaian cemerlang ini!

6 Pingat Emas

Putra Kelas B
Mohamad Ridhuan bin Sulaiman (UPSI)

Putra Kelas F
Fahmi Mifzal bin Fuad (UPSI)

Putri Kelas B
Nurul Ain Husna binti Razali (UMT)

Putri Kelas C
Nur Farizy binti Rozali (UPM)

Putri Kelas D
Nur Qistina Batrisyia binti Adinatta (UiTM)

Putri Kelas E
Nur Thaqilah binti Abu Shah(UPSI)

EDISI 4 : JULAI - OGOS 2025

PASUKAN SILAT KPT-UTHM RANGKUL JUARA KESELURUHAN DI
KEJOHANAN SUKAN TEMPUR KEBANGSAAN 2025

2 Pingat Perak

Putra Kelas D
Mohammad Firdaus bin Mohd Israj (UPNM)

Putra Kelas J
Muhammad Naszrul Daniel bin Naszari (UTeM)

UTHM | 29 JULAI 2025 | Telah berlangsung dengan penuh semangat dan tenaga, Perhimpunan
Kecergasan UTHM Bil. 4/2025 iaitu sesi kickboxing yang diketuai oleh Coach Roy bertempat di Padang
Kawad UTHM. Aktiviti ini mendapat sambutan hangat daripada warga staf UTHM yang hadir beramai-
ramai memeriahkan suasana.

Inisiatif ini merupakan salah satu usaha berterusan universiti dalam menggalakkan gaya hidup sihat
dan aktif dalam kalangan warga kerja. Syabas kepada semua yang turut serta!

PERHIMPUNAN KECERGASAN UTHM BIL. 4/2025

UTHM | 30 JULAI 2025 | Telah berlangsung majlis penyerahan bendera bagi Pasukan Hoki dan Bola
Jaring UTHM yang akan mewakili universiti ke Kejohanan Varsity Team Championship pada 5 – 10
Ogos 2025 bertempat di Universiti Pendidikan Sultan Idris (UPSI).

Semoga para atlet terus bersemangat, memberikan aksi terbaik dan membawa pulang kejayaan
buat UTHM!

MAJLIS PENYERAHAN BENDERA PASUKAN HOKI & BOLA JARING
UTHM KE KEJOHANAN VARSITY TEAM CHAMPIONSHIP 2025

UTHM | 7 OGOS 2025 | YBhg. Prof. Dr. Mas Fawzi bin Mohd Ali, Naib Canselor UTHM bersama
Pengurusan Tertinggi Universiti telah mengadakan kunjungan ke Golf Driving Range UTHM. Lawatan
ini bertujuan meninjau kemudahan sedia ada serta meneroka potensi pembangunan sukan golf di
peringkat universiti.

Kunjungan ini turut disertai oleh barisan Timbalan Naib Canselor dan pegawai kanan universiti. Ia
mencerminkan komitmen pihak pengurusan dalam memperkasa kemudahan sukan dan
menyokong gaya hidup sihat dalam kalangan warga kampus.

Pusat Sukan dan Kebudayaan Universiti merakamkan setinggi-tinggi penghargaan dan ucapan
ribuan terima kasih atas kunjungan ini. Sokongan berterusan daripada pihak pengurusan universiti
amat dihargai dan menjadi pemangkin kepada usaha memperkasa agenda sukan universiti
selaras dengan aspirasi GTU 2030.

PULAU PINANG | 24 – 28 Julai 2025 | Atlet Woodball UTHM, Saudari Fatin
Nur Zahirah binti Zunuwanas (PPD) telah mengharumkan nama
universiti dan negara apabila berjaya merangkul kejuaraan bagi
kategori Stroke Team Ladies pada Kejohanan Woodball Terbuka
Malaysia ke-25 yang berlangsung di Universiti Teknologi MARA (UiTM)
Cawangan Pulau Pinang, Kampus Bertam, selaku wakil pasukan
Malaysia.

Kejohanan berprestij ini menghimpunkan seramai 280 atlet dari lapan
buah negara, termasuk Malaysia. Ia merupakan acara tahunan
anjuran Persekutuan Woodball Antarabangsa (IWBF) dengan
kerjasama Rangkaian Universiti ASEAN (AUN).

Tahniah dan syabas diucapkan sekali lagi kepada Saudari Fatin Nur
Zahirah atas pencapaian yang amat membanggakan ini. Semoga
terus melakar kecemerlangan dan mengharumkan nama universiti
serta negara di persada antarabangsa!

LAWATAN NAIB CANSELOR UTHM KE GOLF DRIVING RANGE PERKASA
PEMBANGUNAN SUKAN GOLF KAMPUS

FATIN NUR ZAHIRAH HARUMKAN NAMA UTHM & MALAYSIA DI 
KEJOHANAN WOODBALL TERBUKA MALAYSIA KE-25

EDISI 4 : JULAI - OGOS 2025

PAHANG | 1 – 3 Ogos 2025 | Pasukan Berbasikal UTHM yang terdiri daripada staf dan pelajar telah
melaksanakan Program Latihan Altitud Tinggi bermula di Gua Musang dan berakhir di Tanah Rata,
Cameron Highlands. Program sejauh 100 kilometer ini disertai seramai 30 orang atlet berbasikal UTHM,
dengan penglibatan bersama atlet berbasikal Majlis Perbandaran Batu Pahat (MPBP).

Turut hadir memeriahkan program ialah Tuan Haji Ezahar bin Abu Sairin, Yang Dipertua Majlis
Perbandaran Batu Pahat merangkap Pengerusi Berbasikal Majlis Kebajikan dan Sukan Anggota
Kerajaan (MAKSAK) Johor; Encik Mohd Razif Mohd Salleh, bekas pelumba berbasikal kebangsaan; serta
Sr. Dr. Anuar bin Mohd Salleh, Pengarah Pusat Sukan dan Kebudayaan Universiti, UTHM

UTHM | 11 Ogos 2025 | Pusat Sukan dan Kebudayaan Universiti merakamkan setinggi-tinggi ucapan
tahniah kepada staf atas pencapaian cemerlang di Majlis Anugerah Bitara Kirana 2025:

 Anugerah Khas Sukan
• En. Akhmal Nur Azim bin Ahmad Nasri

 Anugerah Perkhidmatan Cemerlang
• En. Khairul Amir bin Hamzah
• En. Saiful Norashid bin Normadiah

 Anugerah Jasa Bakti
• En. Rosdi bin Abdullah
• En. Muhammad Yazid bin Abu Talib

 Anugerah Taat Setia
• En. Zailizam bin Paiman

Semoga pencapaian ini menjadi inspirasi untuk terus cemerlang, berdedikasi dan memberi sumbangan
terbaik demi kecemerlangan universiti.

WARGA PUSAT SUKAN & KEBUDAYAAN UNIVERSITI RAIH 
PENGIKTIRAFAN DI MAJLIS ANUGERAH BITARA KIRANA 2025

PROGRAM LATIHAN ALTITUD TINGGI BERBASIKAL UTHM DI CAMERON
HIGHLANDS SEMARAK SEMANGAT ATLET 100KM

EDISI 4 : JULAI - OGOS 2025

UUM, SINTOK | 13 - 17 OGOS 2025 | Varsity Archery Championship 2025 (Sirkit 2) telah berlangsung dari 13
hingga 17 Ogos 2025 bertempat di Universiti Utara Malaysia (UUM), melibatkan penyertaan atlet
memanah dari pelbagai universiti awam dan swasta seluruh negara. Kontinjen UTHM menyertai kategori
individu dan berpasukan bagi acara Recurve dan Compound.

Keputusan Rasmi:

 Recurve Lelaki (Elimination Round)
• 1/32
Izzat Bashir bin Mohd Sahfrizal Anuar (PPD) (Rank 32) [Menang] 6-5 Arif (UTeM)
Mohamad Lukman Hakim bin Mohamad Azhar (FPTP) (Rank 48) [Kalah] 0-6 Amman (USIM)
Muhammad Fakhrul Radhi bin Mohd Azizi (FTK) (Rank 45) [Kalah] 2-6 Azhar (UPM)

• 1/16
Izzat Bashir (PPD) [Kalah] 0-6 Zarrief (UPM)

Recurve Wanita (1/16)
Anis Saffiyya binti Alfaizal (FTK) (Rank 21) [Kalah] 0-6 Aina (UM)

Compound Wanita (1/16)
Nurhazwani Hadhirah binti Shamsul (FKEE) (Rank 27) [Kalah] 128-142 Pritiswary (USM)

Recurve Lelaki Berpasukan (1/8)
UTHM [Kalah] 0-6 KPTM
- Muhammad Fakhrul Radhi (FTK)
- Izzat Bashir (PPD)
- Mohamad Lukman Hakim (FPTP)

Pasukan Campuran (1/8)
UTHM [Kalah] 1-5 POLI
- Izzat Bashir (PPD)
- Anis Saffiyya (FTK)

Walaupun tidak membawa pulang pingat, pengalaman bertanding di peringkat ini memberi
pendedahan berharga dan ruang peningkatan prestasi buat atlet UTHM. Tahniah atas semangat juang
yang tinggi!

VARISTY ARCHERY CHAMPIONSHIP (SIRKIT 2) 2025

EDISI 4 : JULAI - OGOS 2025

UUM, SINTOK | 14 - 17 OGOS 2025 | Varsity Track and Field Championship (Sirkit 3) 2025 telah
berlangsung dengan meriah pada 14 hingga 17 Ogos 2025 bertempat di Kompleks Sukan Universiti
Utara Malaysia (UUM), Sintok, Kedah.

Pasukan Olahraga UTHM telah menampilkan aksi membanggakan apabila berjaya membawa
pulang empat pingat keseluruhan (1 Emas, 1 Perak dan 2 Gangsa), serta memecahkan dua rekod
olahraga UTHM sedia ada.

Tahniah diucapkan kepada semua atlet atas komitmen tinggi dan semangat juang yang ditunjukkan
sepanjang kejohanan ini!
---
 Pingat Emas
Lompat Tinggi (Wanita)
• Vianeybanu Junin (FPTP)
---
 Pingat Perak
Heptathlon
• Vianeybanu Junin (FPTP)
---
 Pingat Gangsa
Heptathlon
• Nurul Athilah Iwana binti Mohd Hisam (FPTV)
Rejam Lembing
• Nurizzati binti Alias (FPTP)
---
Syabas diucapkan kepada semua atlet dan jurulatih. Semoga prestasi cemerlang ini dapat
diteruskan dalam kejohanan akan datang!

VARSITY TRACK & FIELD CHAMPIONSHIP (SIRKIT 3) 2025

EDISI 4 : JULAI - OGOS 2025

Rekod UTHM yang Diperbaharui

Lempar Cakera (Wanita)
• Sitty Aisyah binti Mohd Zahari (FKMP)
Rekod Lama: 22.46m
Rekod Baharu: 24.10m

Heptathlon
• Vianeybanu Junin (FPTP)
Rekod Lama: 2934 mata
Rekod Baharu: 3020 mata

SENAI | 16 - 17 OGOS 2025 | Pasukan skuasy UTHM telah menyertai
Southern Squasher (SS) Squash Development Programme 2025
bagi Kategori Men's Open yang berlangsung dari 16 hingga 17
Ogos 2025 bertempat di Le Grandeur Palm Resort, Johor.

Program pembangunan ini menghimpunkan pemain muda dari
pelbagai institusi dan kelab sekitar selatan tanah air, memberi
peluang pendedahan pertandingan serta pemantapan
kemahiran.

Pencapaian membanggakan atlet UTHM:
Juara Men's Open 2025 – Ammar Muzakkir (FKMP)
Naib Juara Men's Open 2025 (Plate) – Aiman Saufi (FPTV)

Tahniah kepada para pemain atas prestasi cemerlang. Semoga
terus maju dalam kejohanan akan datang!

SKUASY UTHM RAIH KEJUARAAN & NAIB JUARA DI SOUTHERN 
SQUASHER DEVELOPMENT PROGRAMME 2025

UTHM | 22 OGOS 2025 | Telah diadakan Majlis Penyerahan Bendera Kontinjen Universiti Tun Hussein
Onn Malaysia (UTHM) bagi pasukan Lawn Bowls dan Petanque ke Varsity Boules Championship 2025
pada 22 Ogos 2025 bertempat di Stadium UTHM.

Kejohanan ini bakal berlangsung pada 26 hingga 30 Ogos 2025 di Arena Emas, Skudai. Amanat penuh
semangat telah disampaikan oleh Dr. Azli bin Puddin sebagai pembakar semangat buat para atlet
kontinjen UTHM.

Semoga para atlet terus berjuang dengan penuh semangat kesukanan dan berjaya membawa
pulang pingat ke tanah UTHM!

MAJLIS PENYERAHAN BENDERA PASUKAN LAWN BOWLS & 
PETANQUE UTHM KE VARSITY BOULES CHAMPIONSHIP 2025

EDISI 4 : JULAI - OGOS 2025

BATU PAHAT | 24 OGOS 2025 | Pusat Kebudayaan UTHM telah diberi amanat
sebagai fasilitator sempena Bengkel tarian Zapin peringkat Daerah Batu
Pahat Negeri Johor 2025 oleh Pertubuhan kebudayaan dan kesenian
daerah Batu pahat yang berlangsung pada 24 Ogos.

En Muhammad Azamuddin bin Hajijul telah dilantik sebagai fasilitator
bengkel yang memberi tumpuan kepada pengajaran empat tarian zapin,
iaitu Zapin Tanjung Selabuh, Zapin Dayung, Zapin Lenga Batu 28, dan Zapin
Ginjat.

Bengkel ini turut melibatkan penyertaan aktif pelajar-pelajar sekolah dan
institusi pengajian tinggi (IPT), yang membantu memeriahkan suasana
dan menyemarakkan lagi semangat mencintai seni budaya warisan.

Pelantikan ini mencerminkan kepercayaan pihak luar terhadap kepakaran
Pusat Kebudayaan UTHM serta komitmen institusi dalam memperkasakan
seni warisan Melayu di peringkat negeri.

BENGKEL TARIAN ZAPIN DAERAH BATU PAHAT 2025

KUALA LUMPUR | 23 – 24 OGOS 2025 | Sekolah Kebangsaan (SK) Pintas Raya menyertai Karnival
Apresiasi Bahasa dan Kesenian sempena Dekad Bahasa Kebangsaan 2025 di Dewan Bahasa dan
Pustaka, menghimpunkan lebih 20 sekolah seluruh negara. Pasukan sekolah mengambil bahagian
dalam Pertandingan Koir pada hari pertama dan Pertandingan Teater pada hari kedua.

Penyertaan ini mendapat bimbingan daripada penasihat Pusat Kebudayaan UTHM: En. Rosdi bin
Abdullah (teater), serta En. Syahrizan bin Zainaldin dan En. Azamuddin bin Hajijul (koir). Hasil latihan
dan komitmen, SK Pintas Raya berjaya mempamerkan persembahan berkualiti dan meraih tempat ke-
4 keseluruhan.

Kejayaan ini membuktikan murid luar bandar mampu bersaing di peringkat kebangsaan apabila diberi
peluang dan bimbingan sewajarnya, selain mengukuhkan kerjasama antara sekolah dan institusi
pengajian tinggi dalam memartabatkan bahasa kebangsaan dan warisan seni budaya.

SK PINTAS RAYA MENYERLAH DI KARNIVAL APRESIASI BAHASA &
KESENIAN

EDISI 4 : JULAI - OGOS 2025

SKUDAI | 26 - 30 OGOS 2025 | Pusat Sukan dan Kebudayaan Universiti mengucapkan setinggi-tinggi
tahniah kepada Pasukan Petanque UTHM yang telah berjaya mengharumkan nama universiti di
Kejohanan Varsity Boules Championship (VBC) 2025 yang berlangsung pada 26 – 30 Ogos 2025
bertempat di Arena Emas, Skudai.

Pasukan UTHM telah menunjukkan semangat juang yang tinggi sepanjang kejohanan ini dan
pulang dengan pencapaian yang membanggakan:

 Pingat Emas (Single Wanita)
• NUR DURRATUL IFFAH BINTI YAZIT (FTK)

 Pingat Perak (Triple Wanita)
• NURAIN NATASHA BINTI BADAROZAMAN (FAST)
• NURJEHAN BINTI CHE ISKANDAR (FTK)
• SITI NOORHAFIZA NAZWA BINTI NORIZAN (FPTP)

Dengan keputusan ini, UTHM berjaya menamatkan kejohanan di tempat ke-3 keseluruhan,
sekaligus membuktikan bahawa atlet universiti mampu bersaing di pentas yang lebih tinggi
dengan penuh disiplin, fokus, dan semangat kesukanan yang luar biasa.

Semoga kejayaan ini menjadi sumber inspirasi buat seluruh warga UTHM untuk terus melakar
kejayaan dalam bidang sukan dan mengharumkan nama universiti

PASUKAN PETANQUE UTHM RAIH EMAS & PERAK, TEMPAT KE-3
KESELURUHAN DI VARSITY BOULES CHAMPIONSHIP 2025

EDISI 4 : JULAI - OGOS 2025

UPSI | 30 Ogos 2025 | Tahniah diucapkan kepada Pasukan Badminton Staf UTHM yang telah berjaya
meraih tempat ketiga keseluruhan dalam Kejohanan Badminton Piala Pendaftar Universiti Pendidikan
Sultan Idris (UPSI) 2025, yang menghimpunkan penyertaan pasukan staf dari universiti awam.

 Pencapaian Pasukan UTHM:

 Pingat Perak – Beregu Veteran
• Dr. Nik Mohd Zaini bin Nik Soh (FKAAB)
• En. Zailizam bin Paiman (PSKU)

 Pingat Perak – Beregu Campuran
• En. Akhmal Nur Azim bin Ahmad Nasri (PSKU)
• Pn. Nur Salina Pei binti Abdullah (PKKA)

 Pingat Gangsa – Beregu Lelaki
• En. Akhmal Nur Azim bin Ahmad Nasri (PSKU)
• En. Md Mahdzer bin Rahmat @ Hj Abd Rahman (PTM)

 Pingat Gangsa – Beregu Veteran
• En. Md Mahdzer bin Rahmat @ Hj Abd Rahman (PTM)
• Ts. Mohd Fairus bin Yusof (FKAAB)

 Syabas dan tahniah kepada semua pemain atas semangat kesukanan, dedikasi dan komitmen tinggi
dalam mengharumkan nama universiti. Semoga pencapaian ini terus menjadi pemangkin kepada
kejayaan lebih besar pada masa akan datang! 

PASUKAN BADMINTON STAF UTHM RAIH TEMPAT KE-3 KESELURUHAN 
DI KEJOHANAN PIALA PENDAFTAR UPSI 2025

EDISI 4 : JULAI - OGOS 2025

